
Հայաստանի Հանրապետության էկոնոմիկայի նախարարությունը, ի դեմս նախարարության գլխավոր քարտուղար Ա.Խաչատրյանի (այսուհետ՝ Նախարարություն), որը գործում է Նախարարության կանոնադրության հիման վրա, մի կողմից,  «_______» ՍՊԸ-ն (կամ ԱՁ) (գրանցման համար -------------), մյուս կողմից, որը գործում է ընկերության կանոնադրության հիման վրա (այսուհետ՝ Մատակարար), (այսուհետ միասին՝ Կողմեր) հիմք ընդունելով Հայաստանի Հանրապետության կառավարության 2021 թվականի փետրվարի 11-ի N 176-Լ որոշմամբ հաստատված «Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության» ծրագիրը (այսուհետ` Ծրագիր), և Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին»  2020 թվականի դեկտեմբերի 30-ի N 2215-Ն որոշումը, կնքեցին սույն պայմանագիրը (այսուհետ` Պայմանագիր) հետևյալի մասին.


1.ՊԱՅՄԱՆԱԳՐԻ ԱՌԱՐԿԱՆ


1.1 Սույն պայմանագրով Մատակարարը պարտավորվում է սահմանված կարգով, ծավալներով՝ Շահառուին կամ նրա կողմից լիազորված անձին տրամադրել Ծրագրով նախատեսված (էլիտա կամ առաջին վերարտադրության սերմ) /այսուհետ՝ ապրանք/, իսկ Նախարարությունը պարտավորվում է Ծրագրով սահմանված կարգով և ժամկետներում՝ պետական աջակցության գումարը փոխանցել Մատակարարի համապատասխան հաշվեհամարին: 
2. ԿՈՂՄԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ

 2.1. Նախարարությունն իրավունք ունի`

2.1.1. ցանկացած ժամանակ ստուգել Մատակարարի կողմից իրականացվող աշխատանքների ընթացքը և որակը` առանց միջամտելու վերջինիս գործունեությանը,
2.1.2. Ծրագրի պահանջներին չհամապատասխանելու դեպքում չընդունելու իրականացված աշխատանքները` իր հայեցողությամբ սահմանելով թերությունների անհատույց վերացման ողջամիտ ժամկետ,
2.1.3. Ծրագրի պահանջներին չհամապատասխանելու դեպքում միակողմանի լուծելու սույն Պայմանագիրը և պահանջելու հատուցել պատճառված վնասները, եթե Մատակարարը ժամանակին չի սկսում Ծրագրի իրականացումը կամ ծրագրի իրականացման ժամանակ ակնհայտ է դառնում, որ այն պատշաճ չի իրականացվելու,
2.1.4. պայմանագրի դրույթները խախտելու դեպքում Մատակարարից պահանջել Ծրագրի շրջանակներում տրամադրված պետական աջակցության գումարները մեկամսյա ժամկետում վերադարձնել Նախարարությանը:
 2.2. Նախարարությունը պարտավոր է` 

2.2.1. կատարել Ծրագրի իրականացման մոնիթորինգ` անհրաժեշտության դեպքում համագործակցելով այլ պետական կառավարման կամ տեղական ինքնակառավարման մարմինների հետ,
2.2.2. իրականացնել Ծրագրով նախատեսված այլ աշխատանքներ,

2.2.3. Ծրագրով սահմանված կարգով և ժամկետներում Մատակարարի հաշվեհամարին փոխանցել պետական աջակցության գումարը:
2.3. Մատակարարը իրավունք ունի`

2.3.1. Նախարարությունից պահանջել Ծրագրի չափորոշիչներին համապատասխան ապրանքի վաճառքի սուբսիդավորման գումարը Ծրագրով նախատեսված ժամկետներում:
2.4. Մատակարարը պարտավոր է`

2.4.1. ապրանքի վաճառքը իրականացնել Ծրագրի 8-րդ կետով սահմանված ժամկետներում,

2.4.2. ապրանքի յուրաքանչյուր խմբաքանակի համար Նախարարությանը տրամադրել հավաստագրերի պատճեններ,

2.4.3. ապրանքի վաճառքն իրականացնել Ծրագրի 4-րդ կետով նախատեսված տարածքային սահմանաչափերի համապատասխան: 
3. ՊԱՅՄԱՆԱԳՐԻ ԳԻՆԸ ԵՎ ՎՃԱՐՄԱՆ ԿԱՐԳԸ

  3.1. Պայմանագրի գինը ձևավորվում է Ծրագրի շրջանակներում Մատակարարի կողմից Ծրագրի չափորոշիչներին համապատասխան ապրանքի վաճառքից (քանակ, կգ x սուբսիդավորման գումար), որը հաշվարկվում է համաձայն Ծրագրի Աղյուսակ 3-ի նվազագույն շահավետ գնով: 
    3.2.Նախարարությունը վճարման ենթակա գումարը Մատակարարին փոխանցում է վերջինիս հաշվարկային հաշվին՝ անկանխիկ եղանակով։ 
4. ՄՈՆԻԹՈՐԻՆԳԸ

 4.1. Նախարարությունը Ծրագրի իրականացման ցանկացած ժամանակ արդյունքների համապատասխանության գնահատման նպատակով կարող է իրականացնել մոնիթորինգ:
4.2. Մոնիթորինգն իրականացվում է Նախարարության և (կամ) նրա կողմից լիազորված անձի կողմից:
 4.3. Մոնիթորինգի իրականացման ընթացքում բացահայտված թերացումների ու բացթողումների շտկման նպատակով Մատակարարին տրվում է գրավոր ցուցումներ և առաջարկություններ:
 4.4. Նախարարությունը ցանկացած ժամանակ կարող է Ծրագրի շրջանակներում իրականացնել մոնիթորինգ` ուսումնասիրելով Ծրագրին առնչվող ցանկացած փաստաթղթեր և նյութեր:
 4.5. Մոնիթորինգի իրականացման ընթացքում Մատակարարից կարող է պահանջել գրավոր ու բանավոր պարզաբանումներ և բացատրություններ:
4.6 Եթե իրականացված մոնիթորինգի արդյունքում պարզվում է, որ շահառուն և ցանք կատարած մատակարարը խախտել են Ծրագրի և պայմանագրի դրույթները, ապա սուբսիդավորված գումարը Շահառուի և ցանք կատարած մատակարարի կողմից 1 ամսվա ընթացքում ենթակա է վերադարձման նախարարությանը։

5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ

  5.1. Սույն պայմանագրով Մատակարարը պարտավորվում է Շահառուին տրամադրել պահանջվող Ապրանքը, իսկ Նախարարությունը պարտավորվում է  փոխհատուցել  Մատակարարի կողմից Ծրագրի պահանջներին համապատասխան վաճառված Ապրանքի՝ 3.1 կետով նախատեսված պետական աջակցության գումարը:
5.2. Սույն Պայմանագրով չնախատեսված դեպքերում Կողմերն իրենց  պարտավորությունները չկատարելու կամ անպատշաճ կատարելու համար պատասխանատվություն են կրում Հայաստանի Հանրապետության օրենսդրությամբ սահմանված կարգով։
5.3. Մատակարարը պայմանագրի 1.1, 2.4.2 և 2.4.3 կետերը և Ծրագրի դրույթներին համապատասխան պահանջը խախտելու դեպքում վճարում է տույժ Պայմանագրի 3.1 կետով սահմանված գնի 5 տոկոսի չափով:
6. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ

 6.1.  Սույն Պայմանագիրն ուժի մեջ է մտնում Կողմերի ստորագրման պահից և գործում է մինչև կողմերի՝ պայմանագրով ստանձնած պարտավորությունների ողջ ծավալով կատարումը։

7. ՊԱՅՄԱՆԱԳՐԻ ՓՈՓՈԽՄԱՆ ԵՎ ԼՈՒԾՄԱՆ ԿԱՐԳԸ
7.1. Պայմանագիրը կարող է փոփոխվել և լուծվել Կողմերի համաձայնությամբ։ Պայմանագրի փոփոխման  կամ  լուծման վերաբերյալ համաձայնությունը կնքվում է գրավոր:
7.2. Սույն Պայմանագրի կապակցությամբ ծագած վեճերը լուծվում են բանակցությունների միջոցով։ Համաձայնություն ձեռք չբերելու դեպքում վեճերը լուծվում են ՀՀ օրենսդրությամբ սահմանված կարգով:

8. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ (ՖՈՐՍ-ՄԱԺՈՐ )
8.1. Սույն Պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության արդյունք, որը ծագել է սույն Պայմանագիրը կնքելուց հետո, և կողմերը այն չէին կարող կանխատեսել կամ կանխարգելել: Այդպիսիք են՝ երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն պայմանագրով սահմանված  պարտավորությունների կատարումը: Եթե արտակարգ ուժի ազդեցությունը շարունակվում է 3 (երեք) ամսից ավելի, ապա կողմերից յուրաքանչյուրն իրավունք ունի լուծել Պայմանագիրը՝ այդ մասին նախապես տեղյակ պահելով մյուս կողմին:

9. ԱՅԼ ՊԱՅՄԱՆՆԵՐ

 
9.1. Սույն Պայմանագիրը կնքված է հայերեն լեզվով, երկու օրինակից, որոնք ունեն հավասարազոր իրավաբանական ուժ: Յուրաքանչյուր կողմին տրվում է մեկական օրինակ: 

 9.2. Սույն Պայմանագրով չնախատեսված դրույթները կարգավորվում են Ծրագրով սահմանված պահանջների համաձայն: 

10. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ

	        ՆԱԽԱՐԱՐՈՒԹՅՈՒՆ                            
	ՄԱՏԱԿԱՐԱՐ
	
	

	ՀՀ էկոնոմիկայի նախարարություն           

Հասցե`

0010, ք. Երևան, Մհեր Մկրտչյան 5  
ՀՀ ֆինանսների նախարարության
գործառնական վարչություն
                   Հ/Հ     
ՀՎՀՀ 02698604                                     
ՀՀ Էկոնոմիկայի նախարարության                      

գլխավոր քարտուղար

ԱՐՄԵՆ ԽԱՉԱՏՐՅԱՆ


	___________________
Հասցե՝ ՀՀ _______ մարզ,

_________ համայնք,
___ փողոց, տուն ____
         անձնագիր    AA 0000000,

տրվ. ________թ., -ի կողմից
Հեռ.+374  ___________
«__________ԲԱՆԿ» ԲԲԸ

ՀՎՀՀ 00000000

Հ/Հ 000000000000

	
	

	                     ______________________ 

                     (ստորագրություն)        Կ. Տ. 
	__________________

(ստորագրություն) Կ.Տ

